  Дәріс 6. Тұтынушылар, өндірушілер, нарықтардың тиімділігі    
                 Дәріс жоспары:

1. Тұтынушылар.Тұтынушы талғамына әсер ететін факторлар

2. Тұтынушының тепе-теңдігі
3. Нарықтық экономика
3. Тұтынушылар.Тұтынушы талғамына әсер ететін факторлар

       1.  Тұтынушылар дегеніміз: соңғы игіліктер мен қызметтерді тұтынатын кез келген экономикалық агенттер (индивид, жеке фирма, мемлекеттік кәсіпорын). Әдетте экономикада өздігінен шешім қабылдайтын тұтынушыны жеке индивид немесе ұйым ретінде емес отбасы (үй шаруашылығы) ретінде қарастырады. Кез келген тауарларды (өнімді, бұйымды, көрсетілетін қызметті) тұтынатын, яғни сатып алатын тұлға немесе ұйым тұтынушы деп аталады.Сонымен қатар тұтынушы дегеніміз жеке бастың тұрмыстық мұқтаждары үшін тауарларды немесе қызметтерді ақырғы пайдаланушы, оларға тапсырыс беруші, сатып алушы немесе оларды сатып алуға не тапсырыс беруге ниет білдіруші.

        Нарықта тұтынушының алдында негізгі 3 сұрақ туындайды:

1) Не сатып алу керек?

2) Қандай бағаға сатып алуға болады?

3) Сатып алуға қаражат жеткілікті ме?

        Осы сұрақтардың жауаптары тауардың нарықтағы сұранысына, пайдалылығына, бағасына, сонымен қатар  тұтынушының табысына да тәуелді. Осы категорияларды зерттеу, оқу тұтынушының таңдауы теориясының мазмұнын құрайды.

       Тұтынушының талғамы - жекелеген тұтынушылардың белгілі бір игіліктің жиынын, таңдауына әсер ететін негізгі факторларының бірі.

Тұтынушы таңдауындағы игілік деп біз тұтынушыға белгілі бір қанағаттанушылық дәрежесін әкелетін тұтынудың кез келген объектісін айтамыз. Әдетте, ереже бойынша игіліктер белгілі бір жиынтықпен тұтынылады. Сонда, игіліктер жиынтығы дегеніміз - белгілі бір уақыт мезетінде белгілі бір мөлшерде тұтынылатын нақты игіліктер түрінің жиынтығы.

       Тұтынушы таңдауының казіргі заманғы теориясы мынадай тұжырымдарға негізделеді:

 1) тұтынушының ақшалай табысы әрқашанда шектеулі;

 2) бағалар тұтынылатын игіліктердің көлеміне байланысты емес;

 3) барлық тұтынушылар өздері тұтынатын барлық өнімдерінің шекті пайдалылығын жақсы түсінеді;

         4) тұтынушылар өздерінің пайдалылықтарын максималауға ұмтылады.

        Тұтынушы таңдауының теориясы келесі қағидаларға сүйенеді:

1) Тұтыну түрлерінің алуан түрлілігі. Әрбір тұтынушы көптеген жекелеген игіліктердің түрлерін тұтынуды қалайды.

2) Тойымсыздық. Тұтынушы кез-келген тауар мен қызметтің үлкен көлемін тұтынуға ұмтылады. Барлық экономикалық игіліктердің шекті пайдалылығы әрқашанда оң мәнге ие.

3) Транзитивтілік. Тұтынушы таңдауының теориясы тұтынушы талғамдарының белгілі бір үйлесімділігіне негізделеді.

﻿﻿﻿4) Өзара алмастырушылық. Тұтынушы А игілігінің белгілі бір мөлшерін тұтынудан бас тартады, егер оған А игілігінің орны басатын - субститут В игілігі көбірек ұсынылса.

5) ﻿﻿﻿Шекті пайдалылықтың төмендеу принципі. Кез-келген игіліктің шекті пайдалылығы оның тұтынылу мөлшеріне тікелей байланысты.

        Тұтынушының талғамына, соңғы шешім қабылдауына әсер ететін негізгі факторларды қарастырайық.

4. Субъективтік факторлар - игіліктің пайдалылығы және тұтынушының сол игілікті қалауы.
5. Экономикалық факторлар - тұтынушының табыс деңгейі және тауардың нарықтағы бағасы.
        Тұтынушының белгілі бір өнімді, тауарды немесе қызметті сатып алуы оның тек қана материалдық жағдайына ғана тәуелді болмайды. Сонымен қатар тұтынушыға осы тауар немесе қызмет қажеттілігінің болуына, эмоцианалдық жағдайына да тәуелді болады. 

        Мәселен, тауар ретінде жаңа жылдық шыршаны қарастырсақ болады. Оның қажеттілігі аса жоғары емес, бірақ оған сұраныс жыл сайын жаңа жыллың алдында өседі. Себебі ол адамдарға көңіл-күй, эмоция сыйлайды. Сол себепті тұтынушының соңғы шешіміне бірнеше факторлар әсер ететінін ескеру қажет.

         Енді тұтынушы артықшылықтарын қарастырайық. Бағаның өзгеру әсерінің талдауы, тұтынушыға кіріс пен шығыс бағалауда маңызы зор. Бұл мәселелердің салық салу мен баға тарифінде де маңызы зор. Мұндай көрсеткіш тұтынушы артықшылығы және оның өзгеруі бола алады. Тұтынушының артықшылығы- бұл тұтынушының төлей алатын максималды бағасы мен оның нарық бағасының айырмасы. Жалпы тұтынушылардың артықшылығы (ұстамдылығы) ол жеке тұтынушылардың артықшылықтарының қосындысын береді. 

2. Тұтынушының тепе-теңдігі
        Тұтынушының тепе-теңдігі дегеніміз - тұтынушы өзінің жалпы пайдалылығын және әл-ауқаттылығын максималдай алатын нүктесі немесе шектеулі табысын толық  жұмсаудан алатын қанағаттанушылық деңгейі.

Тұтынушының тепе-теңдік жағдайына баға мен табыс деңгейі міндетті түрде әсер етеді. Осыған байланысты, «табыс-тұтыну» қисығын және «баға-тұтыну» қисығын алуға болады.

       «Табыс-тұтыну» қисығы дегеніміз - тұтынушының табыс деңгейі мен әртүрлі игіліктерге деген сұраныс көлемі арасындағы тәуелділіктің графикалық түрін көрсететін сызық. Қысқаша айтқанда табыс-тұтыну қисығы тұтынушының өмір сүру деңгейінің және әл-ауқаттылығының өзгеруін сипаттайды. Табыс-тұтыну қисығына сәйкес, тұтынушының табысы өзгергенде игіліктерге сұраныс әртүрлі жағдайларда өзгереді. 
       Сол себепті тауарлардың бірнеше түрін бөліп көрсетуге болады:

1) Қалыпты (сапалы) тауарлар - тұтынушы табысының өсуіне байланысты сұранысы артатын игіліктер, бірақ сұраныстың артуы табыстың өсуіне қарағанда кемімелі сипатта артып отырады. Мысалы тұтынушының табысы артқанда тұтынушы тауық етін тұтынуды азайтып, оған қарағанда сапалырақ, қымбаттырақ көрінетін сиыр немесе жылқы етіне сұранысты көбейтеді.

2) Сапасы төмен тауарлар - тұтынушы табысының өсуіне байланысты сұранысы төмендейтін игіліктер. Нарықта басты факторлардың бірі сапа мен баға болғандықтан, тауардың немесе қызметтің бағасы қолайлы болғанымен, сапасы төмен болса оған деген сұраныс өте төмен деңгейді болады.
3) Бірінші қажеттіліктегі тауарлар - табыс деңгейіне байланысты емес, сұранысы өзгермейтін игіліктер. Мысалы, табыс деңгейі қанша өзгерсе де тұзға, нанға немесе сүтке сұраныс өзгермейді.
4) Бағалы заттар -  тұтынушы табысының өсуіне байланысты сұранысы артатын игіліктер, бірақ сұраныстың артуы табыстың өсуіне қарағанда өспелі сипатта артып отырады. Мысалы: жиһаз, көлік, шетелде білім алу және т.б.
       «Баға-тұтыну қисығы» - белгілі бір игіліктің бағасының төмендеуінен пайда болатын тұтынушының жаңа тепе-теңдікке өту нүктелерін қосатын қисық. Мысалы, басқа тауарлардың бағасы мен табыс деңгейі тұрақты болған жағдайда X тауар бағасының арзандауы тұтынушы табысының нақты сатып алушылық қабілетін өсіреді. Оны бюджет сызығының бір жағын сағат тіліне қарсы өзгерту арқылы көрсете аламыз. Тұтынушының нақты табысы өскен сайын ол жаңа тепе-теңдік нүктелеріне ауыса отырып тұтынылатын X тауар көлемін арттыра алады.
       Нарықта тұтынушының табысының, талғамының маңызы өте жоғары. Себебі кез келген кәсіптің жылжу күші-тұтынушыда. Тұтынушылар саны артқан жағдай бизнестің өркендеуі мен ұлғаюына себепші болады. Сондықтан тұтынушының таңдауына әсер ететін факторларға көп көңіл бөлу қажет. Атап айтқанда тұтынушыға әсер ететін факторларға: маркетинг саласы, тауар сапасы, тауар бағасы, сұраныс көлемі және т.б жатады. 

6. Нарықтық экономика

        Нарық дегеніміз — тауарды немесе қызметті сатып алу болмаса сату мақсатында сатушылар мен сатып алушылар арасындағы тығыз қарым-қатынас орнығатын кеңістік. Онда ұсыныс пен сұраныстың өзара әрекеті жеке тауар, жергілікті тауар, ұлттық тауар, аймақтық тауар және дүниежүзілік тауар деңгейінде зерттеледі. 

        Нарықтың мәнін анықтағанда, оның екі жақты мағынасы бар екенінен бастау керек. Біріншіден – нарық деген түсінік өзіндік мағынада өткізу ждеген түсінік, бұл айырбас, айналыс сферасында орын алады. Екіншіден, нарық – өндіріс, бөлу, айырбас және тұтыну процестерін қамтитын адамдар арасындағы экономикалық қатынастар жүйесі. Бұл меншіктің әр алуан формаларын, тауар ақша байланыстарын, қаржы несие жүйесін пайдалануға негізделген экономикалық іс – әрекеттердің күрдклі механизмі. Неоклассикалық экономикалық әдебиетте жиі қолданылатын нарыққа анықтаманы француз экономисті А. Курио (1801-1877жж) мен экономист А. Маршалл (1842-1924жж) береді. «Нарық заттар сатылатын және сатып алынатын белгілі нақты нарық алаңы емес, ол сатып алушылармен сатушылардың бір – бірімен өте еркін жағдайда келісімге келетін, кез келген жалпы аудан, еркіндік сонда – бірдей тауарлардың бағасы көп ұзамай тез арада теңеледі». Бұл анықтама айырбастың еркіндігімен бағаның белгіленуі нарықтың басты критериі деп көрсетілген. 

         Нарықтық экономика – қоғамдық экономикалық тарихының нәтижесі. Қоғамның экономикалық тарихы дегеніміз өндірістен – экономикаға, экономикадан – нарықтық экономикаға қозғалысы.

        Нарықтық экономикада адам, бір жағынан, игілікті жасаушы болса, екінші жағынан, сол игілікті тұтынушы. Игілікті адамдар арасында бөлу мен тұтынуда да бағаның қызметі зор.

         Нарық пен адамдар арасындағы экономикалық әрекет сұраныс пен ұсыныс қисық сызықтарының түйіскен жерінде, яғни нарықтық бағамен шешіледі.

       Нарықтық экономика және нарықтық қатынастар қызметінің негізі ретінде тауар-ақша қатынастары болып табылады. Сондықтан, нарықтық шаруашылықты тауарлық өндірістің дамуындағы оның ең жоғары сатысы ретінде қарастыру қажет. Нарықтық экономика — пайда табуға негізделеді.

       Нарық экономика элементтері. Нарық экономикасының қызмет етуі, нарықтың белгілі элементтерінің болуын талап етеді. Олардың жиынтығы нарық жүйесін құрайды.  Нарық экономикасының бірінші және өте маңызды элементі – өндірушілер мен тұтынушылар. Бұлар қоғамдық еңбек бөлінісі процесінде қалыптасады – біреулері тауарды өндіреді, екіншілері оны тұтынады.  Нарық экономикасының екінші элементін өндіріс орындарының корпоративтік басқаруына негізделген, меншіктің жеке немесе аралас формаларымен болжанған экономикалық оңашалану құрайды.  Нарық экономикасының үшінші маңызды элементі – баға.                                                                               Нарық экономикасының төртінші, орталық буыны – екі құрылымнан сүраныс тан және ұсыныстан тұрады. Нарықта сұраныс тауарларға қажеттілік болып тұрады.   Нарық механизмінің бесінші элементі – бәсеке. Бұл пайданың жоғары болуын және осының  негізінде өндіріс масштабын кеңейтуді қамтамасыз етеді. Нарықтыңмвңызды элементтеріне нарықтық инфрпқұрылым жатады. Нарық тауар биржаларының көтерме және бөлшек сауда құрылымдарының құрылып, қызмет етуін талап етеді. 

       Нарықтық экономика міндеттері. Нарықтық  экономика өзінің жоғары тиімділігін, мына төмендегідей экономикалық міндеттерді шешуде өзіне ешқандай балама жоқтығын іс жүзінде дәлелдеп берді.

1. Өндіріс пен тұтынудың өзара байланысын қамтамасыз ету. Нарық бұл міндетті төлем, қабілетті сұранымның сатуға ұсынылған ұсынымның алуан түрлілігінің сәйкес келуі арқылы жүзеге асырады.

2. Дербес шаруашылық жүргізуші өнім өндірушілердің еңбек нәтижелерін қоғамда жоғары бағалайды. 

3. Бағаның еркін қозғалуы. Бұл сұраныммен ұсынымның еркін өзара әрекет етуі процесінде нарықтық бағалапдың көлемімен қозғалысы қалыптасатынын білдіреді.

4. Экономиканы «сауықтыру» (санация). Бағаның еркін қозғалысы арқылы қоғамдық бағалау – артта қалушы мен ілгері дамушыларды бір – бірінен аяусыз түрде бөлу.     
       Кез келген тауар үшін, қызмет үшін тұтынушының ұсынысы және нарықтағы сұраныстың маңызы зор. Бизнестің өркендеуі тікелей тұтынушыға байланысты. Тұтынушы үшін сіздің тауарыңыз немесе қызметіңіз қаншалықты маңызды? Сіздің тауарыңыз немесе қызметіңіз басқаларға ұсынуға тұрарлық па? Осындай сұрақтардың жауабы сұраныс пен ұсыныстың көрсеткіштерінде болып табылады. Сонымен қатар бәсекенің де маңыздылығын ескеру қажет. Бәсеке ол тек жарысу ғана емес. Бәсеке - ол нарықта әрдайым даму, сапаны жақсарту.
      Нарықтың маңызды 5 элементін білу - болашақта белгілі бір кәсіпті ашуда, немесе экономика саласындағы жұмыста айтарлықтай маңызды.
